
LinKk is in tydskrift foar jongeren, dat yn in 
skoaljier seis kear ferskynt. It kin as selsstannich 
blêd lêzen wurde, mar it slút ek oan by de tema’s 
fan de digitale metoade Searje 36.

Guon beroppen wurde yn Nederlân troch te min 
minsken dien. Oftewol, der binne mear banen as 
minsken. Ast yn dy sektor wurkest, hast dus 
de measte kâns op in baan. Witte watfoar 
sektoaren dat binne?

1.  Technyk (lasser, elektrisien, 
automonteur)

2.  Bou (skilder, arsjitekt, 
meubelmakker)

3.  Soarch (ferpleechkundige, sjirurch, 
diëtist)

Hoi LinKk-lêzer!
It sjit alwer op, de simmerfakânsje! Bisto sa’n learling dy’t it hiele jier 
nei fakânsjes útsjocht? Of fynst it prima om nei skoalle ta te gean? 
Guon wittenskippers sizze dat learlingen op te dielen binne yn 
ferskillende typen. Doch de test op side 14 en sykje út watfoar type 
asto bist. Bist de relaxte, de gniisbek, de streber of wer wat oars? 
Wat fynsto eins? Is it okee om minsken sa yn hokjes te triuwen? Of 
slacht dat nergens op en binne wy ‘gewoan’ ússels? Ik fyn dat lêste, 
mar sa’n kwis is altyd nijsgjirrich om te dwaan. 

Foar Tiny Hoekstra stiet dizze simmer yn it teken fan it WK. De 
fuotbalster fan Ajax mei yn july oantrede op it WK fuotbal 
yn Nij Seelân en Australië. Op side 4 lêst in ynterview 
mei har. Bisto fan plan om de Oranje Liuwinnen te 
folgjen? Ek Riemer Zwaga hat sportive bezichheden 
dizze simmer, hy is bemanningslid by de SKS. 
Letter wol er skûtsjeskipper wurde. Syn ferhaal 
lêst op side 12. 

In protte lêswille!
Marrit de Schiffart

PS Ik bin dan wol gjin learling mear, mar ik ha de kwis 
wol eefkes dien. It resultaat? De gniisbek ☺

Witsto dat 80% fan de biografyen op Wikipedy oer 
mannen giet? Tiid om dy gender gap oan te pakken. 

Dat bart mei it projekt WikiWomen. Learlingen 
fan skoallen út Fryslân, Ierlân en Baskelân 
(Spanje) skriuwe biografyen oer froulju dy’t in 
Wikipedy-side fertsjinje. Dy biografy pleatse se 
ek echt online. Dat dogge se yn de eigen taal. 

WikiWomen draait sa net allinne om de 
emansipaasje fan de frou, mar ek om de 

emansipaasje fan de minderheidstaal. 

Acht eksamenlearlingen Frysk fan Singelland Drachtster 
Lyceum giene yn maart nei Ierlân. ‘It wie moai om mei 
learlingen út in oar lân oan WikiWomen te wurkjen’, seit 
Mike fan it Drachtster Lyseum. ‘Skoalle is yn Ierlân bêst 
strang. Se hawwe bygelyks unifoarmen oan en in 
telefoanferbod. Oan de oare kant binne se freonlik en wie it 

hiel gesellich mei de oaren. It wie ek weardefol om te sjen 
hoe’t oaren foar harren eigen taal stean kinne.’ Takom 

skoaljier sille learlingen fan HAVOtop Burgum nei 
Baskelân om biografyen út te wikseljen. 

Yaroslava mei bliuwe!

@linkkmagazine /www.linkk.frl

Linkke sakenLinkke sakenLinkke sakenLinkke saken

Earder stie der in ynterview mei Yaroslava Tymts út 
Oekraïne yn LinKk. Sy wennet al mear as acht jier yn it 
asylsikerssintrum yn Burgum. Al dy jierren hat se yn 
ûnsekerheid libbe. Altyd wie der driging dat se Nederlân 
útsetten wurde soe. Dêr is no in ein oan kommen. 
Yaroslava en har famylje hawwe in ferbliuwsfergunning 
krigen! Yaroslava: ‘Toen het bericht kwam, vroegen m’n 
ouders wel een paar keer of ik het goed gelezen had, want 
ze konden het niet geloven. Ook ik besef nog niet echt dat 
het nu echt klaar is.’ 

Yaroslava is sûnt 2018 learlinge op it gymnasium Beyers 
Naudé yn Ljouwert. Har klasgenoaten kamen geregeld yn 
aksje foar har. De skoalle is bliid dat der no in ein komt 
oan de lange ûnwissichheid foar de 
famylje Tymts. Se sille wol 
ferhûzje moatte út it azc, it 
nije wenplak is noch 
ûnbekend. ‘Wy hoopje 
fansels dat Yaroslava yn 
Fryslân bliuwt en dat 
se yn 2024 by ús 
eineksamen docht’, seit 
skoalrektor Dirk-Jan 
Dekker.

Wy ynvestearje mei Taalplan Frysk yn de 
kwaliteit fan Frysk ûnderwiis op alle
skoallen en alle ûnderwiisnivo’s. Taalplan 
Frysk 2030 is in gearwurking fan Afûk,
Cedin, Fers, Keunstwurk, NHL Stenden,
Omrop Fryslân, Semko, SFBO en de
provinsje Fryslân. www.taalplan.frl

Frysk, foar no en letter

Tiny Hoekstra makket grutte 

stappen. De fuotbalster út 

Rinsumageast ferruile yn 2021 

sc Heerenveen foar topklup 

Ajax. Dêrmei waard se dit jier 

lânskampioen. It WK stiet 

no foar de doar. Tiny makket 

grutte kâns om de seleksje te 

heljen. LinKk frege har hoe’t 

se har fuotbaldream belibbet.  

Oranje-liuwin Tiny HoekstraOranje-liuwin Tiny Hoekstra
Lânskampioen en wrâldkampioen? 

Yn july stiet it WK yn Australië en 
Nij-Seelân foar de doar. Do hast 
in goede kâns om selektearre te 
wurden, hoe belibbest dizze tiid?
‘It is allegearre fansels noch net wis, mar ik 
hoopje wol dat ik by de seleksje sit. Froeger 
woe ik der al by, by it Nederlânsk alvetal. 
Ik ha al wol spile by Oranje ûnder 17 en 
19 en ek al by de echte Oranje Liuwinnen 
yn de tarieding nei dit WK. Mar as ik no 
aanst ek echt selektearre wurd foar it 
WK, dan is dat in dream dy’t útkomt.’

Hoe wie it om op trainingskamp 
mei it echte Oranje te spyljen? 

‘It is wol echt oars as by Ajax, 
in hiel oar nivo. By Oranje 

spilest mei spilers dy’t 
by Europeeske top-

klups lykas Lyon 
en Wolfs burg 

spylje. Dêrom 
is it nivo 

noch wer 
in stik 

heger as by Ajax. Wat ek in ferskil is, is de setting. By Oranje 
wiene wy tsien folle dagen mei-inoar. By Ajax giet elkenien nei 
de wedstriid of training wer nei hûs ta, dus dat wie wol wennen.’

Hoe is it yn de groep by Oranje?
‘De sfear is hiel goed. Ik fûn it trainingskamp moai om mei te 
meitsjen, it nivo leit heech en der wurdt hurd en goed traind. Dat 
soarget ek foar in goede sfear ûnderling. Om fier te kommen, 
moatst echt in team wêze en dat binne wy. It is noch net wis oft 
ik derby sit, dus ik doch gewoan myn ding en dan hear ik it wol. 
Ik bin yn elk gefal goed ûntfongen yn de groep.’

Hoe skatst de kânsen fan de Oranje 
Liuwinnen op it WK yn?
‘It is lestich te sizzen hoe fier oft Nederlân komme sil. Wy ha 
wol echt kwaliteit yn it team. As Oranje op it WK yn topfoarm 
is, kinne wy elk lân oan en kinne wy samar wrâldkampioen 
wurde!’

Foardat wy it oer Ajax en Oranje hawwe, 
hoe is it eins allegearre begûn?
‘Ik begûn te fuotbaljen doe’t ik lyts wie. Ik wie fiif jier doe’t ik 
myn swimdiploma helle, mei myn twillingbroer gie ik dêrnei 
op fuotbal, by VCR yn Rinsumageast. Myn âldere broer siet al 
op fuotbal, dus dy stap wie gau makke. Dêrnei spile ik op myn 
alfde en tolfde in perioade by Cambuur. En doe’t ik in kear in 
bekerfinale by Heerenveen seach, wie ik der hielendal wis fan: 
‘Wat dy froulju dogge, wol ik ek!’

Wie it fuotbaljen maklik te kombinearjen mei skoalle?
‘Dat wie wol goed te dwaan, ja. By Cambuur moast ik sneins altyd 
spylje, en ik siet dêrneist gewoan yn Dokkum op skoalle. Nei de 
middelbere skoalle koe ik nei it CIOS op It Hearrenfean en dy 
ha opliedingen mei topsportregelingen. Oer it algemien 
wie it dus altyd goed te kombinearjen mei skoalle. 
Ik studearje no ek wer, ik doch in thússtúdzje 
Sportmanagement. Dat kin ik moai neist 
de trainingen en wedstriden by Ajax 
ynplanne.’

Sûnt 2021 spilest by foar 
Ajax, hoe fynst it dêr?
‘Ik fyn it superleuk om by Ajax te 
spyljen! Doe’t ik hjir kaam, krige 
ik direkt in kâns. It is moai dat 
ik fan wearde bin foar it team 
en sjen litte kin wat ik kin. 
Mei in protte goals en sân 
assists wie ik dit seizoen 
belangryk foar it team. Dat 
is in moai gefoel. Doe’t ik 
lyts wie, wie ik al grut fan 
fan Ajax, it is de moaiste 
klup fan Nederlân.’

Do hast fan dyn 
passy dyn wurk 
makke. Kinsto der 
ek fan rûnkomme?
‘Ja, by Ajax, Twente en 
PSV kin dat bêst. Mar 
by sc Heerenveen kinne 
froulju dat bygelyks net. 
Sy studearje der faak ek neist. 
Der binne in soad fammen dy’t dan 
foar in maatskiplike funksje kieze as 
se klear binne mei studearjen. As der by 
oare klups ek mear betelle wurdt, soene folle 
mear froulju foar it fuotbaljen kieze. Dêr falt 
echt noch in slach te slaan.’

Tekst: D
aniël de Boer, byld: K

It jier as brêgeklasser is hast om. Do hast fêst in protte leard 
oer wiskunde, ierdrykskunde, Frysk, skiednis en biology. Binne 
der ek dingen dy’tst net leard hast, mar dêr’tst wol ferlet 
(behoefte) fan hast? Bygelyks: hoe’tst freonen makkest, hoe’tst 
dyn muzykstyl ûntdekst, hoe’tst dysels motivearrest, hoe’tst 
doarst te freegjen, hoe’t dyn hier goed sit, hoe’tst duorsum 
libbest… Soe it net moai wêze as der yn it twadde jier fakken 
binne dy’t dêroer geane? 

Betink in nij fak wêryn’tst learst wat foar dy belangryk is. 
Hoe’tst dat dochst, lêst yn it opdrachtekatern by dizze LinKk.  

Tekst: G
jaldau Sijtsm

a, byld: Jacob van Essen, H
oge N

oorden

Tekst en byld K
ate Schlingem

ann

Bastiaan giet foar de haadrolIn nij fak

In lilke buorman, in ferfelende puber of in oerentûsjaste 

freon. De 13-jierrige Bastiaan Okkema fan Goutum kin se 

allegearre spylje. Hy is gek fan toanielspyljen en spilet sûnt 

dit skoaljier by jeugdteäterskoalle Meeuw yn Ljouwert. 

By Meeuw wurdst net samar talitten. ‘Do moatst audysje 
dwaan. Ik moast mysels foarstelle yn in filmke’, fertelt 
Bastiaan. ‘Ik fyn toaniel hiel leuk en kin al myn kreativiteit 
deryn kwyt.’

De jeugdteäterskoalle is wat serieuzer as de juniorteäter-
skoalle dêr’t Bastiaan earder op siet. ‘Moatst wol echt dyn 
bêst dwaan en meist net te faak lessen misse.’ Der wurdt 
oefene mei aktearjen, toaniel, stim, dûns en beweging. 
En ek mei tekst en muzyk. ‘Dûkst hielendal yn in tema.’ 
Der wurdt ek wolris ymprovisearre en dat fynt Bastiaan 
ek superleuk. ‘Dan kinst echt yn it momint betinke watst 
dwaan silst. Der binne gjin regels.’ 

Brad Pitt
Dêrfoar hellet Bastiaan oeral ynspiraasje wei. ‘Ut dingen 
dy’t ik op telefyzje sjoch of yn it echt. As ien op in 
bepaalde manier praat of reagearret, dan slach ik dat op 
yn myn holle. En dat brûk ik yn ’e les.’ Bastiaan hat ien 
grut foarbyld: ‘Akteur Brad Pitt! Hy kin hiel goed en echt 
spylje. Hy makket hiele leuke films. Foaral Fight Club fyn 
ik geweldich.’ 

Foarstelling
De jeugdteäterskoal-
le hâldt ek foarstellings. 
‘Meidwaan is net ferplichte, mar 
ast meidwaan wolst, moatst audysje dwaan.’ Oant no ta 
hat Bastiaan noch net meidien, mar hy hat al wol presin-
taasjes jûn. ‘Dan spilest koarte stikjes en litst oan famylje 
sjen watst leard hast. Koartlyn hie ik ek myn evaluaasje 
mei dosinten om it jier ôf te sluten. Doe hearde ik wat 
der al goed giet en wêr’t ik takom jier oan wurkje kin.’ 
Bastiaan hopet oait op in echte haadrol. ‘Mar in byrol of 
wat oars is ek leuk. It giet derom datst dy tariedst op de 
echte aktearwrâld.’ Want stel, moarn giet de telefoan en 
Bastiaan wurdt frege om mei te spyljen yn in grutte film 
of foarstelling? ‘Dan soe ik dat sûnder twivel dwaan!’ 
Dochs hat Bastiaan net allinne ambysjes yn de film- en 
teäterwrâld. ‘Ik soe ek graach yngenieur, archeolooch of 
histoarikus wurde. Ik bin gek op skiednis!’ Genôch te 
kiezen dus…

ArtytaalArtytaalArtytaalArtytaal

De revolúsje, in bisteboel koart ferhaal

‘Wat dochsto hjir?’ freget Bouke, de âlde okse. ‘De oare dames 
binne al wiken bûten.’
‘Ik ha seis wike drûch stien,’ seit Bertha. ‘Dan witsto wol hoe 
let it is.’
‘Meist wer oan de bak, frou. Ofst no wolst of net.’
‘Kowekak!’ ropt Bertha. ‘Dêr hast ’m al.’
In man yn overall rint de stâl yn. Bouke draait gau syn grouwe 
kop fuort, foardat de earm fan de bistedokter achter yn 
Bertha ferdwynt.

‘Ha goeie,’ ropt de boerinne fan achter it hea. ‘Jo wiene der al. 
Wolle jo aanst kofje?’
‘Jawis, ik bin krekt klear. As it goed is, kriget dizze dame oer 
njoggen moanne wer in kealtsje.’
‘Dat soe moai wêze. Want as se net swier wurdt dizze kear, 
moat se nei de slachter.’
De bistedokter rint achter de boerinne oan nei it wenhûs. ‘Ik 
sil meikoarten nei de pleats fan Heemskerk. Fûgelgryp. Alle 
30.000 hintsjes moatte romme wurde.’

‘Romme wurde?!’ ropt Bouke. Hy bonkt mei syn brede kop 
tsjin it stek. ‘Fermoardzje bedoele se! Fergasse. Alle hintsjes 
sille stikke en wurde dan fuortsmiten as ôffal!’
‘Wat seist?!’ kraait Hajo, de hoanne dy’t krekt de stâl ynrint 
om in graantsje mei te pikken.
‘De bistedokter, hy sil meikoarten mei dy minsken yn wite 
pakken de hintsjes hjir fierderop fermoardzje.’
Mei smoarde stim kraait de hoanne. Op harren tinne 
poatsjes drave de hintsjes nei binnen. ‘Dames. Us famylje sil 
meikoarten fermoarde wurde…’
Alle hintsjes, in stik of fyftjin, keakelje om it lûdst troch 
elkoar.
‘En ik moat nei de fleisferwurking as ik net noch in keal krij.’ 
Bertha baltet fertrietlik. ‘Dit is toch gjin libben?’
De okse komt fier oerein. ‘Do hast gelyk! Se ha my de ballen 
ôfsnien. Se behannelje ús respektleas. Wêrom gean se net 
mei ús om sa as mei oare minsken?’
‘Wolsto dan ek kofje drinke mei de boerinne?’ freget de 
hoanne.
‘Nee juh, fansels net. Mei kowemolke seker.’ Bouke kokhalzet. 
‘Mar minsken binne ek bisten. Ik easkje gelike behanneling!’
‘Minsken meie harren poppe ek hâlde nei de befalling,’ baltet 
Bertha. ‘Dat wol ik ek.’

‘No, ik mei oars graach kowemolke,’ miauket Boris. De reade 
boarre rekt him ris goed út en leit him noflik del op in pakje 
strie yn it sintsje.
‘Bedoarn rotbist,’ kraait Hajo.
‘No krekt!’ jammeret Bertha. ‘Witst wat? Minsken moatte ek 
nei de slachter as se gjin lytse mear krije kinne.’
‘Nee!’ ropt de âld okse. ‘Minsken moatte ús behannelje as 
minsken. Mar wy moatte minsken net behannelje wolle as 
fee.’
Bertha hellet har bonkige skouders op. 
‘Wy moatte wat dwaan!’ ropt Bouke. ‘Do bist goed mei de 
minsken, Boris. Kinsto se net tsjinhâlde?’
‘Nee hear.’ De boarre gappet. ‘Ik bin frij. Ik ha genôch te iten. 
Ik ha in waarm hûs, hannen dy’t my aaie. Wêrom soe ik jimme 
helpe?’ 
‘Ut solidariteit mei oare bisten,’ seit Bouke. 
‘Minsken binne ek bisten, ik bin solidêr oan minsken.’ De kat 
draait syn rêch nei de oaren en wasket ien fan syn poaten.
‘Egoïst,’ sist de hoanne mei de snaffel op inoar klemd. Syn 
hoannekaam kleuret fjoerread.
‘Wy binne allegearre gelyk!’ ropt Bouke.
‘Ik net,’ seit de kat.
‘Omkoal,’ roppe de hintsjes yn koar. ‘Alle hinnen binne ús 
susters.’
‘Ik bin in hin,’ baltet Bertha.
‘Ik bin in hin,’ keakelje de hinnen.
‘Ik bin in hin,’ kraait Hajo. Hy kuchelet der wat ûngemaklik 
by. 
‘Ik bin in hin,’ ropt Bouke. ‘Harkje goed, allegearre. Ik ha in 
plan…’

As de sinne ûnder is en de boerinne it ljocht út hat, slacht de 
tsjerkeklok 10 kear. Bouke spant alle spieren yn syn robúste 
okseliif. Hy beukt it stek iepen, earst dat fan him en dan dat 
fan Bertha. De hintsjes fleane op har rêch, de hoanne sit op ’e 
kop fan Bouke as hy de stâldoar iepen skoot. Sûnder fierder 
noch lûd te meitsjen, slûpe se it hiem ôf.

‘Wêr is de stâl fan jimme susters, Hajo?’ freget Bouke.
Hajo wiist mei in wjuk nei in skynsel yn ’e loft. ‘Folgje dy stjer 
mar’, tokt Hajo sa sêft as mooglik. ‘Lústerje goed. In revolúsje 
kinne je nea allinnich dwaan. Dêr ha je kammeraten by 
nedich. Underweis moatte wy bisten oan ús bine.’

8

‘Mei in tou?’ freget Bertha.
‘Nee juh! Wy moatte alle oare ta slaaf makke bisten fertelle 
dat hjoed de revolúsje begjint en dat sy har by ús oanslute 
moatte om befrijd te wurden.’
‘Hoe krije wy dy bange skiep mei?’ freget Bouke.
‘Do hingest de foerbak efter dy oan. As der ien skiep efteroan 
rint, folgje der mear.’

En sa bart it. Tachtich kij út in griene greide, tritich skiep 
fan in lyts stikje lân en trijehûndert geiten út in tichte 
stâl slute har oan by in hieltyd grutter wurdende optocht. 
De sylhûetten fan hûnderten bisten bewege traach troch 
ûneinich flak lân. 
Boppe de sturt fan Bouke ropt Hajo: ‘Sjong my nei, 
kammeraten.’ Hy beweecht syn wjukken as in dirigint en set 
yn: ‘Untwaak ferwurpenen fan d’ierde!’
Mei ynholden stim, op it ritme fan it rinnen, sjongt de hiele 
ploech him nei. ‘Untwaak, ferwurpenen fan d’ierde!’
‘Untwaak, ferdomden yn hongerske sfear!’
‘Untwaak ferdomden yn hongerske sfear!’
‘Mar ik ha noch gjin honger!’ baltet Bertha.
Yn it stikje lân komme tsien swarte skimen omheech. 
Tweintich nijsgjirrige alpaka-earen harkje nei de stoet.
‘Binne dy alpaka’s ek ta slaaf makke?’ flústeret Bouke.
‘Nee jong,’ flústeret de hoanne werom. ‘Dat binne 
bûtenlanners, dy tinke hiel oars. Gau trochrinne, wy dogge 
krekt of sjogge wy se net.’
‘Witst dat seker?’ stammeret Bouke.
‘Hiel seker!’ en hy kraait trije kear.
De alpaka’s roppe harren noch wat nei. Bouke ferstiet se net, 
mar it klinkt as ferrieders. 
Hajo falt hast op ’e grûn as in grutte rilling oer de rêch fan 
Bouke rôlet. 

‘Ik bin ûnwennich,’ jammeret Bertha. ‘Wannear gean we wer 
werom?’
‘Werom? Bist gek wurden? Nei dy slavedriuwer?’ De reade 
fearren fan Hajo ljochtsje op yn it skynsel fan de moanne.
Bertha hâldt har fjouwer poaten stiif. De hûnderten bisten 

efter har komme mei in skok ta stilstân. ‘Mar wannear krij ik 
dan te iten? En wa helpt my as ik befalle moat?’
‘Hâld dy grutte kowekop fan dy ticht,’ byt de hoanne har ta. 
‘En no rinne, oars freegje ik de hinnen om dy te pikken en te 
klauwen.’
‘Do bist gjin hier better as de boerinne! Do bist noch slimmer 
as har, sy soe my noait sear dwaan!’
‘Rin dan lekker werom, ôffallige. Mar wit wol datst nea, nee 
nea, wer op my rekkenje kinst.’
Skytskoarjend rint Bertha achter Bouke oan. Allinnich wit 
se de wei werom net. ‘Rotrevolúsje,’ baltet se lilk.

Mar Bertha is net de iennige dy’t har nocht kriget fan de 
revolúsje. Slierten gaos slingerje troch de greide.
‘Binne we der hast?’ eamelje de hintsjes. De kloaka docht 
harren sear, der moat sa njonkelytsen in aai út poept wurde.
De foerbak foar de skiep is leech rekke, bang steane se 
byinoar.
De folle jaren fan de kij meitsje it rinnen hast ûnmooglik.
De hokkelingen boartsje tikkertsje.
En de geiten kinne it net litte: op de achterste poaten mei de 
snút omheech hingje se oan de beammen te knagen.

Gelokkich is dêr dan einlings de grutte rjochthoekige doaze 
fan de hinnestâl yn it sicht. 
‘Noch eefkes folhâlde, kammeraten!’ besiket Hajo boppe it lúd 
út te kukeljen. 
Mei muoite rint de revolúsje wer efkes troch. 
‘Hâld hoek. Wy komme jimme befrijen, susters!’ ropt Hajo. 
Bouke beukt de doar iepen. 
Te let. Op de wite pakken nei is de stâl leech.

Wurdlist
okse – os (gecastreerd mannelijk rund)
kealtsje – kalfje
swier – zwanger
meikoarten – binnenkort
baltet – loeit
ôfsnien – afgesneden
poppe – baby
boarre – kater
bedoarn – verwend
wjuk – vleugel
ûneinich – oneindig
skimen – schimmen
harkje – luisteren
stammeret – stottert
slimmer – erger
skytskoarjend – schoorvoetend
njonkelytsen – langzamerhand
jaren – uiers
hâld hoek – houd vol

9

linkke sidenlinkke sidenlinkke sidenlinkke sidenABEL
Seit de namme Abel Tesfaye dy wat? Wierskynlik net. 
It is de echte namme fan The Weeknd. En fan no ôf is 
dat ek syn nije artystenamme. De 33-jierrige muzikant 
is klear mei The Weeknd. Neffens him hat hy alles sein 
wat er sizze woe ûnder dy namme. Op Instagram hat 
Abel syn namme ek al oanpast. Tiid foar in nij haadstik! 
Bisto ek benijd watfoar muzyk hy no meitsje sil?

Fuort ring
Tinkst lekker relaxe te kinnen yn de spa, wurdt dyn 
trouring stellen. In regelrjochte ramp! It oerkaam 
Lily Collins, de haadrolspylster fan Emily in Paris. De 
aktrise liet har sieraden en elektroanika achter yn in 
klúske. Mar doe’t se weromkaam, wie it measte fuort! 
In djoere grap, want de skea is sa’n 10.000 euro… Flink 
bale foar Lily!

Tekst: G
jaldau Sijtsm

a

Kat-astrofe
It nije gemeentehûs fan Noardeast-Fryslân wie sa goed 
as klear. Mar dochs kin it net yn gebrûk naam wurde... 
In kat hat der nammentlik in ravaazje oanrjochte. It 
poezebist slûpte it gemeentehûs yn en sette in kraan 
iepen. It gefolch: ien grut wetterballet en in soad skea 
oan flierren en meubels. Hoe grut de skea presys is, is 
noch net dúdlik. Wol moat it personiel efkes earne oars 
wurkje. Mispoes! 

VanVan
Mei TikTok kinst wrâldferneamd wurde. Dat oerkaam 
ek Savannah McConneaughey. Sy is noch mar fjouwer 
jier, mar sjarmearret miljoenen minsken mei har 
rapfideo’s. Under de namme VanVan rapt se oer har 
libben. Bygelyks oer bûten boartsje of in koeske. 
VanVan hat sels al in ferske útbrocht: Playing Outside 
Everyday. Dat moat in echte simmerhit wurde, skriuwt 
it jonge rapperke op Instagram...

Ald bistje
In hûn wurdt meastal sa’n tsien oant fyftjin jier âld. 
Mar dizze Portugeeske hûn Bobi waard dit jier 31! 
Dêrmei is er net allinnich de âldste hûn fan ’e wrâld, 
mar ek de âldste hûn dy’t der oait west hat. Bobi is fan it 
ras Rafeiro do Alentejo en dy wurde gemiddeld trettjin 
jier. Bobi hat mei syn 31 jier it Guiness World Records-
boek helle. Syn jierdei waard grut fierd. Mei in soad 
minsken, taart en dûns. Fan herte woefwinske Bobi!

Principessa yn Italia
Prinsesse Ariane sil nei Italië ferhûzje. Dêr sil se nei 
skoalle ta. Ariane sit no noch yn de fjirde klasse fan 
it Christelijk Gymansium Sorghvliet yn Den Haag, 
mar nei de simmer sil sy studearje oan it United World 
College Adriatic. Ariane sei earder al yn in ynterview 
dat se sus Alexia efternei sil nei Wales. Dat wurdt no 
dus Italië. In hiele stap foar de 16-jierrige prinsesse!

Foar de fans: it fjirde seizoen fan Emily in 

Paris sit der oan te kommen. Wy witte noch 

net presys wannear, mar guon bylden binne 

al sjitten. 

!!

Trije wiken yn it jier 
sile de skûtsjes om it 

kampioenskip op de Frys-
ke marren. Dat dogge se by 

twa ferieningen: de Sintrale 
Kommisje Skûtsjesilen (SKS) en 

de Iepen Fryske Kampioenskippen 
Skûtsjesilen (IFKS). By de IFKS kin 

elkenien dy’t in skûtsje hat meidwaan. Dat is in ‘iepen  
feriening’. De SKS bestiet út 14 skûtsjes. Dêr meist allinne 
skipper wurde ast ôfstamst fan in échte skûtsjeskipper. 
Riemer is de âldste soan fan skipper Willem Zwaga fan it 
Ljouwerter skûtsje. ‘Dat is in prachtich skûtsje,’ fertelt 
Riemer. ‘Us pake Ulbe wie earder ek skipper op dit skûtsje, 
dus dan is it moai om dat fuort te setten.’ 

Ek oerpake Rienk en oeroerpake Ulbe hawwe by de SKS 
syld. Ulbe Zwaga sr. stiet sels boppe-oan yn it ‘SKS-
vleugelklassement’ en hat mar leafst 79 oerwinningen op 
syn namme stean. Wannear ûntduts Riemer dat hy by sa’n 
ferneamde skûtsjefamylje heart? ‘Dat wie yn groep 8 doe’t 
Harmen Brouwer, de skipper fan Langwar, by ús yn ’e klasse 
kaam. Hy fertelde oer it skûtsjesilen, oer froeger en ek oer 
myn famylje. Doe besefte ik dat myn famylje bêst wol bekend 
is.’ It lesprogramma ‘Pake syn skûtsje’ is spesjaal betocht om 
bern yn ’e kunde komme te litten mei skûtsjesilen. 

Ranjajonkje
Riemer is grut wurden mei skûtsjesilen. Foar him wie it 
fanselssprekkend dat er oait bemanningslid wurde soe. 
‘Foarich jier mocht ik foar it earst mei oan board yn in 
wedstriid.’ Riemer is “ranjajonkje” en sit yn de roef. Wat hy 
dwaan moat? ‘Ik moat derfoar soargje dat de roef netsjes 
bliuwt, it tou fan de grutskoat ynhelje en ranja útdiele.’ 

Riemer heart echt by de bemanning en sit ticht by syn heit. 
‘Dêr moast ik yn it begjin wol even oan wenne’, seit Riemer 
laitsjend. ‘Us heit is oan board hiel fanatyk en sa hie ik him 
noch net faak sjoen. Mar dat fyn ik wol moai.’ 

Maritieme Academie
Ek by it kommende SKS-kampioenskip fan 5 oant 19 
augustus sit Riemer wer yn de roef. ‘Wy hawwe it der oer 
hân en dit wurdt myn lêste jier op dat plak. Dêrnei sil ik in 
pear jier peile en dan sjogge wy wol wer.’ Wat liket him de 
moaiste taak op it skûtsje? ‘Ik tink achterop by ús heit, by de 
grutskoat, of op it foardek oan de fok.’ It belangrykste fynt 
Riemer dat se it mei-inoar dogge. Skûtsjesile is in échte 
teamsport, krekt as fuotbal, dêr’t Riemer ek op sit. ‘Ik spylje 
allinne noch wedstriden, traine kin net mear omdat ik yn de 
earste klasse fan de Maritieme Academie yn Harns sit. Dêr 
bin ik fan moandeis oant freeds yntern.’ 

Skitterje op it WK yn Sina 

Riemer wol skûtsjeskipper wurde Riemer wol skûtsjeskipper wurde 

Krekt as syn heit wol Riemer letter de skipfeart yn en dêrneist 
trochgean mei skûtsjesilen. ‘Dy twa wiken SKS binne echt 
hiel leuk! De earste wedstriid yn Grou (5 augustus) is bêst 

wol spannend. Yn ’e winter sjoch ik dêr al nei 
út. Sadree’t de earste wedstriid west hat, falt de 
spanning fuort. Ek dit jier sile wy wer foar in plak 
yn de top 3. Mar as wy top 5 sile, is de stimming 
oan board ek al goed. Eins is dat jûns altyd wol sa 
mar flak nei in wedstriid kin it ek wol oars wêze.’ De 
Lemmer is Riemer syn favorite wedstriidlokaasje. 
‘Dat fyn ik it moaist omdat dêr altyd merke is én 
wy sile dêr twa wedstriden.’ 

Jongerein opliede
Alle jierren wurdt der yn septimber it ‘Jeugdzeilen’ 
organisearre; foar jongerein fan 8 oant 18 jier. 
‘Echt in oanrieder!’ fynt Riemer. ‘Sile jout dy in 

gefoel fan frijheid en dat is hiel leuk. It is ek alle kearen wer oars.’ 
Sels hat Riemer yn in optimist syld, mar no leart hy it silen fan 
syn heit. Op in skûtsje, want heit Willem hat dit jier in skûtsje 
oanskaft dêr’t hy jongerein op opliede wol foar it wedstriidsilen. 
‘Ik fyn it moai dat er soks docht. Hy wol dat it skûtsjesilen ek yn 
’e takomst bestean bliuwt.’

Wolsto Riemer en it Ljouwerter 

skûtsje folgje? Sjoch dan op: 

www.ljouwerterskutsje.frl. !!
Wurdlist
grif – vast
ûntduts – ontdekte
ferneamde – bekende
yn ’e kunde komme – kennismaken
grutskoat – grootschoot
mei-inoar – met elkaar/samen
eins – eigenlijk
merke – kermis
jongerein - jeugd

Skûtsjesilen, do hast it grif wolris sjoen. Sylwedstriden mei âlde 

frachtskippen fan soms mear as hûndert jier âld. De 13-jierrige 

Riemer Zwaga út Langwar heart sûnt foarich jier by de 

bemanning fan it Ljouwerter skûtsje. Hy hat 

grutte plannen: ‘It is myn doel om 

skûtsjeskipper te wurden.’

Tekst: Bianca B
eem

er, byld: M
artin de Jong

Watfoar type learling bisto?Watfoar type learling bisto?
Tekst: Atsje de Vries

15

Noch gjin ferlet fan
gean nei fraach 9

Nee
gean nei fraach 3

1.

Nee, duh, net goed 
foar myn neils/hier!

gean nei fraach 3

Is gym dyn 
favo fak?

Wurdst der faak 
útstjoerd?

Ja
gean nei fraach 2

3.

Ja
gean nei fraach 4

De fakken op skoalle
gean nei fraach 4

Wêr witsto it 
measte fan?

It libben fan freonen/freondinnen 
en ferneamde YouTubers

gean nei fraach 5

Liene klasgenoaten faak 
dyn pennen/boeken/

kleurpotleaden

Nee, ik lien sels faak!
gean nei fraach 6

Lakest faak yn ’e klasse? 

Nee
gean nei fraach 6

RESULTAAT:
De gichelkontJa

5.

2.

4.

Ja, tafallich wol!
gean nei fraach 6

6. Wat dochsto nei skoaltiid?

Shoppe, kletse
gean nei fraach 7

Hoe sjocht dyn rapport derút?

Geweldich!
gean nei fraach 9

Ik doarde him de lêste 
kear net te besjen

gean nei fraach 8

Gemiddeld foldwaande
gean nei fraach 9

Hingje, chille
gean nei fraach 7

Húswurk meitsje
gean nei fraach 7

Hoe giet it mei de leafde?

Ik moat se fan my ôfslaan
gean nei fraach 9

Hoefolle échte freonen of 
freondinnen hast?

RESULTAAT:

RESULTAAT:
De ‘tinkt-dat-er-cool-is’ 

Ja, mar ik meitsje dan 
ek goeie grappen

RESULTAAT:
De streber

Giet dy neat oan!
gean nei fraach 10

1 of 2
gean nei fraach 10

5 10+

RESULTAAT:
De relaxte

Moat der faak ien om 
dy laitsje?

7.

8.

9.

10.

Soms

Nee, écht net relaxt!
gean nei fraach 4

Guon wittenskippers 

sizze dat learlingen 

op te dielen binne yn 

ferskillende typen. 

Watfoar type learling 

bisto? Doch de test 

(dy’t net basearre is op 

wittenskiplik ûndersyk). 

De selfiequeen/king
Lessen wêryn’tst dyn telefoan 
yn ’e tas sitte litte moatst, 
fynsto ferskriklik. Want do 
bist hast mei dyn telefoan 
fergroeid. Alles giet op de app, 
alles komt op sosjale media. No ja, 
alles… Dyn hier moat wol goed sitte 
fansels! Ek wol: de merkeleafhawwer, 
de influencer, de hipster.

De relaxte
Op tiid komme is net echt dyn ding. Bist 
faak krekt wat te let, hast faak ek 
krekt net it goeie spul by dy. Mar 
dat jout neat, want nimmen nimt 
it dy kwea-ôf. Sterker noch, oare 
learlingen en dosinten fine dy wol 
tsjil en wolle dy graach helpe. Ek wol: 
de sliepkop, de lichtsinnige, de tsjille.  

De gniisbek (lachebek)
Do flierefluitest oeral moai 
trochhinne. Hast ien of in pear 
écht goeie freonen/freondinnen 
wêr’tst sa’n bytsje oan fêstplakt bist. 
Jim binne op skoalle altyd byinoar, 
mar ek nei skoaltiid. En foar skoaltiid. 
Jim hawwe deselde hobby, binne 
like goed yn deselde fakken en lykje 
sels in bytsje op inoar. Ek wol: de 
twaling/trijeling, it sintsje, de besty.

De tinkt-dat-er-cool-is
Grutte kâns datsto yn ’e hoeke fan it 
lokaal sitst dêr’t de measte desibellen 
weikomme. In gesellich hoekje, mar net it 
bêste plak foar konsintraasje… Dyn sifers 
binne miskien net de heechste fan de 
klasse, mar hast wol in soad wille. En 
klasgenoaten kinne dy soms wol sjitte, 
mar stikem moatte se ek wol om dy 
gnize. Do stiest ek wol bekend as de 
rebel, de lolbroek, de lûde.

De streber
Do bist fêst de perfekte learling. 
Saakjes goed foar inoar, altyd alle 
boeken, sportklean, opladers, iten en 
drinken by dy. Altyd op ’e tiid. Wolst 
in oar bêst helpe. Prachtige eigenskippen 
dy’tst ek seker net kwytreitsje moatst, 
mar in bytsje mear lol yn it libben is ek 
net ferkeard! Ek wol: de fanatikeling, de 
ferlegene, de dreamer.

Disclaimer: Wy hawwe mar wat dien, dus wy kinne der hielendal 
neist sitte. Dan bist gewoan dysels. En dat is it alderbêste!



Ruben, Jesse en Michael

Taalaventoer op MallorcaTaalaventoer op Mallorca

Michael, Jesse en Ruben fan 

Bogerman Balk hawwe op it 

Spaanske eilân Mallorca west 

om te praten oer de takomst fan 

it Frysk. Dêr moeten se oare 

jongeren dy’t ek in Europeeske 

minderheidstaal prate. Yn 

LinKk fertelle De jonges oer 

harren belevenissen.

Tekst en byld: H
arm

 van Zuiden

De jonges moasten wol wat dwaan foardat se nei Mallorca 
mochten. As earste krigen se op skoalle yn Balk in searje 
lessen oer it Europeesk Hânfêst foar regionale talen of talen 
fan minderheden. Dat klinkt dreech, mar ast fia filmkes sjen 
kinst hoe’t learlingen út oare Europeeske lannen mei harren 
taal omgean, wurdt alles folle dúdliker. Ruben: ‘Doe’t ik de 
lessen folge hie, woe ik mear witte oer dy oare talen.’ Ek Jesse 
fûn de lessen ynspirearjend.

Wedstriid winne
Nei de lessen diene se mei oan in wedstriid fan it ECCA-projekt. 
Se moasten in filmke meitsje oer harren eigen omjouwing en 
it brûken fan de Fryske taal. Mei dat filmke wûnen se de reis 
nei Mallorca. Op dat Spaanske eilân soene se learlingen út acht 

Jesse: ‘Ik haw in soad leard fan de freonen 
dy’t ik op Mallorca makke ha.’ 

ferskate lannen moetsje. Fia de site sochten se út hokker bern 
noch mear op Mallorca wêze soene. ‘Ek beseagen wy alfêst de 
omjouwing fan de jeugdherberch en it programma.’ 

Wat de hichtepunten wiene? Ruben: ‘Wy kamen yn ’e kunde mei 
in Katalaanske sport dy’t we yn Fryslân net kenne: Tir de Fona. 
Dat is in âlde sport. De bedoeling is datst in tou op spesjale wize 
flechtest. As dat klear is, kinst krekt as David by Goliath die, mei 
in stien slingerje om de tsjinstanner út te skeakeljen. No brûke 
de sporters tennisbaltsjes om sa fier mooglik te slingerjen.’ 
Ruben hat ek oan de oare learlingen útlein hoe’t keatsen wurket.

Hike troch de bergen
Foar Michael wie in hike troch de bergen ien fan de 
hichtepunten. ‘We moasten oer rotspartijen klauterje om by 
in grot út te kommen. Mei in gids giene we de grot in. Troch 
in hiele nauwe gong kamen we yn de ‘keamer fan de geasten.’ 
Hjir die de gids alle ljochten út. It wie stikdonker en deastil. We 
koene de geasten azemjen hearre, of wie it de buorman dy’t we 
net sjen koene?’

Achttalige rap
Ek de ynternasjonale disko wie in grut súkses. Alle dielnimmers 
keazen muzyk út fan har eigen taalgebiet. Der waard muzyk 
draaid út Kataloanië, Baskelân, Ladinië, Wales en oare lannen. 
Sels tsjinnen de Friezen fansels De Hûnekop yn. 
Jesse fûn it hiel leuk om in achttalige rap te meitsjen. Dy waard 
troch in profesjonele DJ opnommen. Jesse is superbenijd nei it 
einresultaat.

Michael: ‘By dizze reis haw ik in drompel oerwûn 
om mysels mear te jaan by ûnbekenden.’

Op it eilân wiene yn totaal 24 jongeren dy’t mei-elkoar acht 
talen sprutsen. ‘We hawwe leard fan elkoar hoe’t der sjoen 

wurdt nei it brûken fan in minderheidstaal.’ Neffens Ruben 
is der bygelyks yn Roemenië sprake fan diskriminaasje. ‘As 
je dêr je eigen minderheidstaal prate, wurde minsken lilk.’ De 
learlingen fan Bogerman fertelden op Mallorca dat it brûken 
fan it Frysk ynboargere is en dat wy it frijút prate kinne.

Ynternasjonale kontakten
Michael fûn it kontakt mei de oare learlingen ek leuk. ‘It foel ús 
op dat it kontakt hiel gau goed wie. Wy hiene echt in wy-gefoel.’ 
De Balksters hiene it measte kontakt mei Sabi út Roemenië, 
Cerni fan Andorra en trije famkes út Wales. ‘Wy wikselje no 
noch berjochten út fia Insta.’

Ruben: ‘It wie superleuk mei de 
minsken út oare lannen.’

Wat ôffoel wie it iten. ‘Yn alle gerjochten siet fisk, garnalen, 
krabben, kreeften of moksels, faak noch mei de skaal der om 
hinne. Nee, dat wie net ús smaak,’ laitsje de jonges. 

Sa sjochst mar wer: Mei Frysk komst fierder as de grins!

Wolst mear witte oer it ECCA-projekt? Sjoch 

op www.thisismylanguage.eu.!!

taal fan myn herttaal fan myn herttaal fan myn herttaal fan myn hert

Se lûke oan myn tas
jouwe ôf op myn jas

draaie de rêch nei my ta
wylst se it oer my ha.

Myn stoel is ynienen beset
by harren sitte mei ik net.
Se nimme foto’s fan my.

It narjen duorret de hiele dei.

Thús stoarje ik foar my út
fanefter myn buro by it rút.
Húswurk meitsje is dreech,

myn siele fielt sa leech.

Mar ik lit my net kenne!
Moarn mar gewoan wer hinne.

Ik haw skjin myn nocht fan dy rotwiven
mei djoere telefoans en perfekte liven.

Ik kom op skoalle, fyts yn it rek.
Ik byt op myn lippe, foar’t ik brek.

Myn fuotten fiele as lead.
Myn hals wurdt al wat read.

Se litte my frijwat mei rêst.
En al hâldt de eangst my fêst,

ik sit wer wat better yn myn fel.
Gelokkich, it lêste oere; saved by the bell!

Tjitske van Akker

ROTWIVENROTWIVEN

Y
llustraasje: Lem

on ‘n Salt

Fage omskriuwing

Hasto lange lokken mar moarns 

net de tiid om dêr in moai kapsel 

fan te meitsjen? Dan kinst dat 

gewoan nachts dwaan. Nee, 

hoechst der gjin sliep foar yn te 

leverjen. Wikkelest jûns gewoan 

dyn hier om in hierbân of panty 

hinne en giest dermei sliepen. 

Moarns hellest it derút en voilà! 

In flinke bosk slach of krollen. 

Wa hie tocht dat it sa maklik 

wêze soe!

Yn de krul

In minske soe sa’n twa liter 
wetter op in dei drinke moatte. 
Mar lang net elkenien docht dat. 
Miskien ferjitsto it ek wolris. 
Dan is in grutte wetter flesse fan 
twa liter in útkomst. Hoechst net 
hieltyd nei de kraan te rinnen én 
sjochst presys hoefolle oftst al 
dronken hast. Op dizze flesse 
steane ek noch motivearjende 
wurden. Ideaal, want wetter is 
ûnmisber foar it lichem!

Flink fleske

Je hearre wolris dat broeken tsjintwurdich hast 
gjin bûsen mear ha. Bêst wol ûnhandich. 
Gelokkich binne cargo pants no hielendal hip. It 
binne broeken dy’t oarspronklik yn it leger brûkt 
waarden. Do sjochst se faak yn donkergrien, 
swart of wyt. Cargo pants ha faak meardere bûsen 
ferspraat oer de pipen. Superhandich! Hast altyd 
in plakje foar dyn telefoan of beurs. En... geskikt 
foar jonges en fammen!

Dilemma’s op tiisdei

Bûsen

In sûkelarjerivier yn dyn tún of mei 

bisten prate kinne? Wat hasto leaver? 

It is in fraach út Het Grote Dilemma op 

Dinsdag-spel. Op elk kaartsje stean 

twa opsjes dêr’tsto ien fan kieze moat-

st. Dat kin hiel lestich wêze, mar mi-

skien smyt it ek wol ynteressante di-

skusjes op mei freonen of famylje! 

Hasto it al spile?

By riedspultsjes giet it der meast om datst 

sa dúdlik mooglik omskriuwst. Mar by The 

Game of Fuzzy Logic is dat just net de 

bedoeling. It team fan de tsjinstanner mei 

nammentlik meiriede. Do moatst dus hints 

jaan, mar net sá dúdlik dat de tsjinstanner 

dy begrypt. Ast bygelyks de souder (zolder) 

omskriuwst, wolst dat dyn team it riedt mar 

de tsjinstanner tinkt dat it oer de kelder 

giet. In hiele útdaging! 



Slooprobot recyclet iPhones miljeubewust
Yn Breda stiet in robot dy’t iPhones op in spesjale manier út elkoar helje kin. De telefoan wurdt net allinne sloopt, 
mar fjirtjin ferskillende soarten materialen wurde ek skieden om recycle te wurden. Apple wol yn 2030 CO2-
neutraal wêze en dêr moatte robots by helpe. Troch materialen lykas goud, koper en wolfraam te recycljen, hoege 
se net op ’e nij út de natuer helle te wurden. 

f-tersidef-terside

Super Mario-film dikke hit
Hasto ’m al sjoen? De The Super Mario Bros. Movie? Noait waard der safolle jild binnenhelle mei in film dy’t 
basearre is op in game. Allinne yn de bioskoop draaide de film al in omset fan mear as in miljard. Neist Mario 
slagge dat allinne de films Spider-Man: No Way Home, Top Gun: Maverick, Jurassic World Domininion en Avatar: 
The Way of Water. 
Yn de Mario-film folgje sjoggers it aventoer fan leadjitters Mario en Liugi, dy’t in mysterieus poddestuolleryk 
yn sûge wurde. De film is basearre op de games fan Super Mario en sit fol mei ferwizingen nei de spullen.  

Dinearje yn in luchtballon
In Frânsk bedriuw wol minsken fan 2025 ôf yn in luchtballon dinearje litte. In reis yn de ballon fan Zephalto 
duorret seis oeren. It omheech en omleech gean nimt trije oeren yn beslach. De rest fan de tiid bliuwt de ballon 
hingjen op 25 kilometer hichte. Dat is trije kear heger as in gewoan passazjiersfleantúch. Op dy hichte is der 
noch swiertekrêft, mar de loft is wol hielendal swart. Dan kinst dus ite wylst de kromming fan de ierde, de 
blauwe halo en de stjerren besjochst. Foar sa’n diner moatst wol even sparje, tickets kostje 120.000 euro. 

Fryske drummer by U2
Bram van den Berg learde drummen yn Gytsjerk. Hy is drummer by de band Krezip, mar takom hjerst spilet 
er tydlik by de wrâldferneamde band U2. Bram wenne fan syn achtste oant achttjinde yn Gytsjerk en krige dêr 
syn earste drumstel. Hy sil fan ’t hjerst ynfalle foar Larry Mullen Jr., de fêste drummer fan de band. Dy moat 
in operaasje ûndergean en kin dêrtroch tydlik net drumme. 

Netflix test games op tv
De geroften geane dat Netflix games op telefyzje oanbiede wol. De betsjinning soe fia de iPhone gean 
moatte. Netflix biedt sûnt 2021 op smartphones al games oan. Dy kinne op Android en iOS fergees delladen 
wurde, mar allinne spile wurde mei in aktyf Netflix-abonnemint. No wol de streamingstsjinst dus ek games 
oanbiede dy’t op telefyzje spylber binne. Dat ferriedt de programmearkoade yn de iOS-app fan Netflix. Yn 
dy koade sitte ûnderdielen dy’t it mooglik meitsje om de Netflix-app op in iPhone as in controller te brûken. 
Sjochsto dêr nei út?

